AINA US AM GAUGGALI (10) ‘

«Sahali, wo i denggt han, das khonnti
mina Enkelkhinder au no varzella»

TEXT: CHRISTIAN WIELAND

Zum Abschluss unserer kleinen Serie aus den Erinnerungen eines
im Gauggeli aufgewachsenen Churers noch ein paar «Vermischte
Meldungen», die aber doch aufzeigen, dass sich das kleine Chur der
30er- und 40er-Jahre ziemlich vom heutigen Chur unterscheidet.

Wo miar z Khuur ufgwaggsa sind,
isch das no a Schtadtli gsi. Miar
hend glarnt, as gebi 6ppa sachze-
hatuusig liwooner. Darigi hats
fascht nu zwai Sorta gha: di Mee-
bessara und di Gwoénliha. Ma hat
sich kennt, oder wenigschtens
gwdsst, wohi aswar khort. Us
welam Quartier aina isch, das isch
fur s Goofa klar gsi, sobald ar
gredat hat. As sind nit andari Wor-
ter gsi, aber an andari Melodii. A
uu Hufa vum Khuur duazmol isch
Z rainschta Seldwyla gsi.

Au bi Us hend Handwargger no
varussa gschaffat. Am Khiafer im
Hoofgraba und am Sattler nabat
dr Regulakhirhha hend miar di
lengschta Zita khonna zualuaga.
Bim Walsch Meier, wo im Walsch-
dorfi gschueschteret hat, hemmer
sogar torfa in d Werkschtatt ina
goo. Dr Wagner an der Schtai-
bruchschtrooss hat an Gsari Schgii
neui Schpitz aagmacht. Das hat
au der Koni Honegger in der Rihs-
gass khonna. As hat uu viil Lada
und Ladali gee, vum vornema
Bernard-Lindemann bis zur Frau
Farber mit iaram Huushaltsziig.
Zum Hirsch in der Poscht-
schtrodss simmr go Sugus khaufa.
Au wenn’s nu ais gsi isch, hat ds
Ladafrdulain ainam nohigriaft:
«Uf Widarluaga, tangga viil Mool,
merci, tschau!» Fir mii isch der
Buachlada vu ds Schuelers schu
ganz frla dr Wihtigschta gsi.
Zerscht han i nu d Zitiga aaglua-
get, wo in dr Tllra ghangat sind.
Aber éppa in dr fufta Khlass isch
as miar ufganga, dass ma sich
kann Biliacherguatschii schengga
loo. | bin denn in da Laada ina
und han in amana Huufa Blacher
plettaret. Fir na Guatschii fur fuf-

zeha Frangga hats kaum mee als
ai Buach gee. Und denn isch
amool d Frau Schuler kho und hat
miar aapotta, i khénni a Uuswaal
mit hai nee. Vu dua a han i flr
jeda Guatschii wenigschtens vier
Buacher mit gno und alli glasa.
Dia lieb Frau Schueler hat das
schu gwdsst, aber si hat Freud
gha, dass i so gaara lasa. Bi dem
Lada bin i bliba.

Wo miar in d Khanti ganga sin,
isch dr Poschtplatz (isara Schtand-
plazz gsi. Im Egga bim Schueler
simmer ummagschtanda, hend
gschwaflet und da Maitla nohig-
luagat. Dia hends iirihta khénna,

dass si immer wider, ganz zuafal-
lig, dét varbii kho sind. Wenn aini
ainam zuglahhlat hat, denn isch
ma sich waiss wia voorkho. Und d
Kollega hend gwarwaiset, 6b ma
dia an da négscht Khlassahogg ii-
lada tei. Das sind so Feschtli gsi,
wo ma am liabschta a Schtugg
dussa gmaht hat. Wéagam Hai-
waag. Aina wo nit hat khénna tan-
za, hat ds Grammofon uufzooga
und Platta gwagslet. | han mit
a-ma Apparat vum Papa und mit
Blizliecht us Magnesium Fotana
gmaht. Ma isch in ainer Sorg gsi,
dass z Maitli nit zvil bschtella tei.
Géara hat ma si schu moga, aber
gar z tudr hettands nit sélla kho.

Dr Zirkus Knie isch uf d Quoodara
kho. Miar hend nit jedes Joor
khonna in d Vorfuarig. Aber d Tiar-
schau hend miar nia verpassa
muassa. Alli wilda Vihher héts
do gha zum Aaluaga. Aber ds
Schpannandscha sind dia fremda
Mentscha gsi, Liliputaner hats gee
und Kraftmentscha. Und amool
aina, das waiss i no guat, wo i ma-
na uu grossa Khiibel us Glas unter
Wasser a Opfel gassa hat. India-
ner hends au zaigt, rihtigi Haupt-
ling mit ara Fadarakhrona und
Tomahagg, wo d Fridenspfifa
grauchet hend. Sogér Schlangabe-
schworer sind uftratta, wo iaras
Tiar mit Fl6tatédn zum Tanza
brunga hend. Miar sin schu lang
vor am Aafang go luaga, wies allas
ufgschtellt hend. Dia wo gschaffat
hend, sin schu gar nit vu do gsi.
Nit ganz schwarz, aber dlinggler
als miar noch da Winterferia. Und
wenn dia gredat hend, hat ma
khai Wort varschtanda wills us
Marokko kho sind. Um da Zirkus
umma hends Woonwaga uf-
gschtellt. Nit éppa so Kharrali wia
a Tail Schpengler gha hend zum
Ummaraisa. Das sind ganz rihtigi
Wooniga gsi mit Schtubatisch,
Schtiial und Better. Sogar a Oofali
isch dinna gschtanda. As hat au
Fraua und Khinder darbei gha, wo
ma nit lang gnuag hat khénna aa-
luaga. Déra farbigi Khlaider hat
ma z Khuur nit khénna aalegga.
Vu da Frisura ganz gschwiga. m

* Christian Wieland (1930) durchlief die
Schulen in Chur. Nach dem Diplom zum
Forstingenieur ETH 1956 in Ziirich arbeitete
er als Gemeinde-Forstverwalter, wechselte
anschliessend in ein privates Ingenieurbiiro
in Chur. 1968 fand er eine gute Stelle beim
Kanton Thurgau. Er und seine Frau Trudi
haben vier Kinder und sechs Enkel. Jetzt
lebt das Paar in Parpan.



